
Жалғасы 6,7- бетте

Қазақ білімі мен ғылымының әз ұясына айнала 
білген Әл-Фараби атындағы Қазақ ұлттық 
университетінде бұған дейін 12 ректор қызмет 
атқарған екен. Әрқайсысы атағы Алашқа белгілі 
тұлғалар. Әйгілі оқу ордасының беделі мен 
белесін биікке көтерген қайраткерлер. Солардың 
арасында 2001-2008 жылдары еліміздегі 
көшбасшы жоғары оқу орнын басқарған, 
бүгінде мерейлі 75 жасқа толып отырған 
Төлеген Әбдісағиұлы Қожамқұлов ағамыздың да 
абыройлы атағы көпке мәлім, жастарға үлгі.

Жалғасы 2-бетте

Әрине, аса жауапты да ма ңызды саналатын осынау қыз метке 
дейін Төкең ғылыми-пе дагогикалық, қоғамдық және әкімшілік-
ұйымдастырушылық жұ мыс тардың сан алуан бас палдақ-
тарынан өтті. Мәселен, ол Қазақстандағы жоғары оқу орын  дары 
жанындағы ең ал ғашқы ғылыми-зерттеу инс ти туты болған Әл-
Фараби атын дағы ҚазҰУ жа нындағы Экс перименталдық және 
теориялық физика ғылыми-зерт теу институтын құрушы жә-
не тұңғыш директоры. Әлем нің қозғаушы күші саналатын фи-
зиканың жаңа заманға сай қар қынды үдерісін үлгілі деңгейге 
көтерген академиктің еңбегін оның ізбасарлары жаң ғырта 
жалғастыруда.

Академик-ғалымның осынау өзіндік төлтумасы оның күл-
лі шығармашылық және ғылы ми қызметінің басты шам шы-
рағына айналып, қаншама игі бас  тамалар мен жаңа ғылыми 
жобалардың ашылуына түрткі болғанын қазақстандық және 
шетелдік зиялы қауым өкілдері жақсы біледі. 

Құрметті Әл-Фараби атындағы Қазақ ұлттық 
университетінің оқытушы-профессорлары, студенттері, 

магистрант, докторанттары!

Сіздерді 1 мамыр – Қазақстан халқының бірлігі 
күнімен шын жүректен құттықтаймын!

«Бірлік болмай – тірлік болмас» деген қанатты сөз 
қағидасын берік ұстанған біздің ел үшін бұл мерекенің 
орны ерекше. 

Жыл сайын атаулы күні Қазақстан аумағында 
тұрып жатқан 130-дан астам ұлт өкілдері достық пен 
ынтымақтың жарқын көрінісін паш етеді. 

Өйткені Тәуелсіздіктің 30 жылы ішінде Қазақстан 
қоғамдық келісім мен саяси тұрақтылықты ту еткен  
рухы биік, қуатты ел атанды.

Қазақстанның Тұңғыш Президенті – Елбасы 
Нұрсұлтан Назарбаев «Тағдыр табыстырған, тарих 
тоғыстырған түрлі этнос өкілдері азаттықтың 
арайлы таңында ортақ Отанымыздың іргесін бірге 
қаласты. Ынтымақты ырысқа, алуандықты байлыққа 
балаған біз бірліктің қазақстандық бірегей үлгісін 
қалыптастырдық» деп, татулықтың – басты байлық 
екенін атап өткен болатын.

Мемлекет басшысы Қасым-Жомарт Тоқаев өз Жолдауында 
«Әлеуметтік және этникалық топтар арасындағы келісім – бүкіл 
қоғамның бірлескен еңбегінің нәтижесі» деп бір мақсат, бір 
мүддеге жұмылған ел бірлігіне айрықша маңыз берді. 

Мәдениетаралық диалог пен толеранттық көзқарастардың 
ілгерілеуіне ҚазҰУ ұжымы да өзіндік үлес қосып келеді. 

Бүгінгі таңда оқу ордасында 200-ден астам өзге ұлт 
өкілдерінен құралған оқытушы-профессорлар құрамы қызмет 
етеді. Олардың қатарында орыс, ұйғыр, кәріс, қырғыз, украин, 
өзбек, түрік, неміс, болгар, хахас, ингуш, еврей, дүнген, күрд 
азаматтары бар. 

Бұған қосымша, 2082 өзге ұлт  студенттері білім алады. 

Олардың әрқайсысы бірлік пен тірлік ұштасып, татулық 
пен тыныштық қалыптасқан елдің берекесі мол, іргесі нық, 
болашағы бекем боларын жақсы түсінеді.

Құрметті әріптестер, білім алушылар!
«Ел дегенде емініп, жұрт дегенде жүгініп» қызмет етер 

Қазақстан халқының әл-ауқаты артып, достық қарым-қатынасы 
күшейе берсін!

Орайлы сәтті пайдалана отырып, баршаңызға денсаулық, 
еңбектеріңізге табыс, әр шаңыраққа бақ-береке тілеймін!

Мереке құтты болсын! 
Құрметпен, Әл-Фараби атындағы 

ҚазҰУ Басқарма Төрағасы – Ректор   
Жансейіт Қансейітұлы ТҮЙМЕБАЕВ

Әл-Фараби атындағы Қазақ ұлттық университетінде ҚР ҰҒА академигі, 
физика-математика ғылымдарының докторы, профессор, Қазақстанның 
еңбек сіңірген ғылым және техника қайраткері, Әл-Фараби атындағы ғылым 
мен техника саласындағы Мемлекеттік сыйлықтың лауреаты Төлеген 
Қожамқұловтың 75 жылдық мерейтойы өтті.

Салтанатты жиынды ҚазҰУ Басқарма 
Төрағасы – Ректоры Жансейіт Түймебаев 
ашып, Қазақстан Республикасының 
Тұңғыш Президенті – Елбасы Нұрсұлтан 
Назарбаевтың құттықтау хатын оқып берді.

Елбасы лебізінде «Cіз зерделі зерттеуші, 
шебер ұйымдастырушы ретінде өз 
қабілетіңізбен жастай танылып, ғылым 
әлеміне ерте араластыңыз. Көрнекті ғалым 
болып қалыптасып, әсіресе теоретикалық 
физиканың дамуына аянбай атсалыстыңыз. 
Жоғары мектеп саласында еселі еңбек етіп, 
бірқатар оқу орындарының, соның ішінде 
еліміздің жетекші оқу ордасы – Әл-Фараби 
атындағы ҚазҰУ-дың ректоры лауазымын 
абыроймен атқардыңыз» дей келе, 
академиктің білім беру ісінің өркендеуіне, 
тәуелсіздігіміздің нығаюына қосқан үлесі 
атап өтілген.

Сондай-ақ мерейтой иесінің атына 
Қазақстан Президенті Қасым-Жомарт 

Кемелұлы Тоқаевтың атынан да құттықтау 
хат келіп түсті. Мемлекет басшысы 
«Халқымыз өзіңізді белгілі қоғам қайраткері, 
көрнекті ғалым, іскер азамат ретінде 
жақсы біледі. Еліміздің іргелі жоғары 
оқу орындарын басқарып, жас ұрпақтың 
білікті маман болып шығуы үшін бар 
күш-қайратыңызды жұмсадыңыз. Жүйелі 
жұмыстың нәтижесінде игілікті істерді 
жүзеге асырдыңыз. Ғылым мен білім 
жолында қол жеткізген табыстарыңыз өте 
мол. Физика және математика саласын 
терең зерттеп, отандық ғылымның дамуына 
үлес қосып келесіз» деп, алдағы уақытта 
да Отанымыздың өркендеуіне атсалысып, 
өмірде арман-мақсаттарға жете беруіне 
тілектестігін білдірген.

Қазақ ғылымының ардагеріне Жамбыл 
облысының әкімі Бердібек Сапарбаев та 
ақжарма тілегін арнады.

26 апреля в Казахском национальном университете имени аль-Фараби начала работу летняя школа по 
обмену опытом между преподавателями и учеными

Көктемгі шуақ келсе, көңілге 
шаттық сыйлар мерейлі 
мерекелер де құс қанатымен 
қалықтап бірге оралады. 
Соның бірі – 1 мамыр Бірлік 
мейрамы. Бүгінде Қазақстан 
халқының бірлігі күні аталып 
жүрген бұл мейрамның тарихы 
тереңнен тамыр тартады. Уақыт 
жебесінің ұшында кеткен үш 
мың жылдықтың бастауында 
бұл мереке мая тайпасының 
тарихынан енші алған. Тағдыр 
тақтасына тарихын ертерек 
қашаған ежелгі Италия 
тұрғындары әйел құдай Маияны 
жер қамқоршысы деп табынған 
екен. Маия құдайының құрметіне 
көктемнің соңғы айын «май» деп 
атап, мейрамға 
ұластырыпты-мыс. 

Біздің еншіміздегі екі мың жылдықта 
бұл мейрам еңбек тойы ретінде 
тойлана бастаған. Ереуілге шыққан 
жұмысшылардың жемісті мейрамына 
айналған. Әрбір істе бір қадам озық 
жүретін АҚШ-та 1886 жылдың 1 
мамырында 15 сағаттық жұмыс күніне 
қарсы ереуіл басталады. Наразылықтың 
нәтижесі үш жылдан кейін жеміс беріп, 
1889 жылдың маусымында Еңбекшілердің 
ынтымақтастығы күні болып бекітіледі. 
Ал Ресей империясында бұл мереке 1890 
жылы бастау алды. Алайда әртүрлі саяси 
кедергілердің өткелдерінен өтіп, 1917 
жылы ашық алаңда тойлана бастады. 
Кеңестік кезеңде Одақ көлемінде 
Еңбекшілердің ынтымақтастық күні 
мемлекеттік мереке ретінде салтанатты 
түрде тойланып келді. 

Кеңес Одағы ыдырап, Қазақстанда 
Тәуелсіздік таңы атқаннан кейін бұл 
мейрамның танымы өзгерді. 1 мамырды 
«Қазақстан халқының бірлігі күні» 
деп атау туралы Елбасы Нұрсұлтан 
Назарбаев 1995 жылдың 18 қазанында 

Жарғыға қол қойды. Бұл мереке 
республикамызда тойланатын ең жарқын 
және мерейлі мейрамдардың бірі. Бүгінде 
республикамызда тұрып жатқан ұлт пен 
ұлыс өкілдерінің татулық пен ынтымақта 
өмір сүруі үшін береке, бірлік, бейбітшілік 
өте қажет. Сондықтан бұл мейрамның 
маңызы ерекше. 

Кешегі Кеңес Одағында еңбекшілер 
мерекесі аталған, бүгінгі жаңа мемлекетте 
жаңаша түлеп, ұлттар арасындағы ыстық 
ықыластықты дәріптеуге бет алған 
1 мамыр мерекесі Қазақстанда 1996 
жылдан бері жылда тойланып келеді. 
Қазақстандық ұлтаралық татулық үлгісі, 
өзінің терең біліктілігімен құбылыс пен 
болмыстың барша сырын жан-жақты 
қарастыра отырып, кешегінің қапысы 
мен қатесін дөп басып, ұрпаққа өсиет 
еткен бабалар арманының жүзеге асқан 
нәтижелі көрінісі.

1 мамыр мерекесі – Қазақстан 
Республикасында тұратын халықтарды 
бірлікке, ынтымаққа ұйытатын  мейрамға 
айналды. Қазақстан – көп ұлтты мемлекет. 
Жері кең, көңілі дархан қазақтың 
даласында 140-тай  ұлт пен ұлыс өкілдері 
бір тудың астында тату-тәтті ғұмыр 
кешуде. Қазақстан халқының бірлігі күні 
бүгінгі таңда кең көлемде тойланып 
келеді. Бұл – жыл бойғы еңбектің жемісі, 
көктемнің жеңісі, бүтін бір елдің бірлігін 
әспеттеп келеді. Тойды қазына ретінде 
қарайтын Қазақ елі үшін қай мейрамның 
да маңызы зор. Сондықтан да жұдырықтай 
жұмылып, жылдарды артқа тастап келе 
жатқан ұлт пен  ұлыс өкілдері ортақ 
мейрамды Отанымыздың басты тойына 
айналдырды. Бұл мерекедегі басты мақсат 
Қазақстан халқын республика аумағында 
тұратын өзге ұлттардың мәдениетімен, 
дәстүрлерімен таныстыру. Мерекенің ең 

бір жарқын да, озық көрінісі – этномәдени 
көрмелер арқылы мәдениеттер тоғысын 
жасау. Әр ұлттың мәдени мұрасының 
озық үлгілерін көрсетіп, көрме арқылы 
мәдениетін дәріптеу, рухани жадын 
оятып, рухани жаңғыру. 

Қазақстан озық отыз елдің қатарына 
қосылу үшін ұлт болып ұйысып, бүгіні мен 
болашақты байланыстыра саралайтын 
саналы ұрпақ қалыптастыру басты 
міндеттің бірі. «Бірлік бар жерде тірлік 
бар». Бұл бабадан қалған әуелгі қағида. 
Қағиданы қалт жібермесек қана қатардан 
табыламыз. Сонда ғана мерейлі, мерекелі 
күндеріміз көп болмақ. Бірлік тойы 
берекенің бастауы. Берекелі күндеріміз 
көп болсын!

Гүлнар ҚОЗҒАМБАЕВА,
т.ғ.к., Қазақстан тарихы
 кафедрасының доценті 

Празднование 1 мая Дня 
единства народа Казахстанав 
КазНУ имени Аль-Фараби в 2021 
году будет проходить, когда наша 
страна находится в преддверии 
независимости своего 30-летия. 
Ежегодное проведение такого 
праздника, возведенного в 
ранг Государственного в 1995 
году, можно считать одним из 
достижений нашего государства, 
его правильно выстроенной 
политики, позволившей 
сохранить мир и согласие в 
нашем многонациональном 
обществе.

Так уж сложилось, что исторически 
земля Казахстана стала родной 
для представителей более чем 150 
национальностей и народностей, среди 
которых есть и украинская диаспора, к 
которой принадлежу я и горжусь тем, 
что являюсь гражданкой Республики 
Казахстан. 

Мое рождение в Казахстане произошло 
в период освоения Целинных и залежных 
земель. Родители – первоцелинники, 
приехали по призыву Родины по 
комсомольской путевке строить город 
Акмолинск (Нур-Султан). В то время, вся 
наша улица, город представляли собой 
большую интернациональную семью. В 
мире и уважении друг к другу прошло мое 
детство, юность, зрелость в Казахстане.

Главная ценность для меня в каждом 
человеке – это умение уважительно 
относиться к окружаемым, быть 
толерантным. Будучи нравственной 
нормой, толерантность неразрывно 
связана с ответственностью каждого 
гражданина за судьбу своей Родины. 
И объединяющим началом здесь 
выступает общность ценностей 
казахстанцев, главными из которых 

стали: независимость, благополучие и 
процветание всех граждан.

Ценю в людях – миролюбие, 
коммуникабельность, желание трудиться, 
развиваться и быть полезным обществу. 
Стараюсь прививать студентам эти 
качества. Тем более, что у меня есть 
такая непосредственная возможность. 
Мои два высших образования и 
наличие ученой степени, полученные 
в Казахстане, позволяют в рамках 
реализации Образовательных программ 
«Государственное и местное управление» 
и «Менеджмент» читать такие 
дисциплины, как «Организационное 
поведение», «Командный менеджмент» 
и др., где я себя реализую не только как 
лектор, но и воспитатель этих важных 
качеств для современного казахстанца и 
человека мира.

Я горжусь тем, что сегодня являюсь 
членом многонационального коллектива 
КазНУ им. Аль-Фараби, флагмана 
образования Казахстана и одного из 
ведущих учебных заведений мира, где 
ежегодное празднование Дня единства 
народа Казахстана стало доброй 
традицией. Где каждому предоставляется 
продемонстрировать культурные или 
спортивные достижения, отразить 
разнообразие обычаев и традиций, 
призванные сдружить представителей 
разных национальных групп, открыть 
красоту и перспективу культурного 
взаимообмена, продемонстрировать 
особенности нашего казахстанского 
менталитета, преподнести уроки 
толерантности и дружелюбия студентам, 
обучающихся в КазНУ из разных сран 
мира. 

Несмотря на пандемию, праздник 
в университете уже стартовал. 
Разбросанные по регионам и дальним 
странам студенты встречаются на 
платформах интернет на открытых 
эдвайзерских часах, конкурсах, выставках, 
викторинах и т.д., демонстрируют свое 
желание быть вместе, делать нашу страну 
лучше, укреплять связи, сделать более 
открытым диалог между представителями 
не только разных этносов, но и стран. 

С наступающим праздником! С Днем 
единства народов Казахстана!

Татьяна СОКИРА 
к.э.н.,зам. заведующей во УМиВР,

и.о.профессора кафедры 
«Менеджмент» 

ВШЭБ

«Бірлік болмай, тірлік болмас» деген 
қанатты сөзді ертеден жадына 
сақтап келе жатқан қазақ халқы әр 
түрлі ұлт пен ұлыс өкілдеріне қиын-
қыстау кезеңде қонақжайлылық 
танытып, достық пейілін көрсетті. 
Достық атты бір шаңырақ астына 
шоғырланған әрбір ұлт пен ұлыс өкілі 
дәл осы айтулы мереке – 1 мамыр 
Қазақстан халқы бірлігі күнінде ән 
айтып, би билеп, салт-дәстүрлерінен 
түрлі көріністер көрсетеді. 

Бұл мерекенің мәні мен маңызын Елбасымыз 
да осыдан екі жыл бұрын: «1 мамыр мерекесі 
біздің елдегі этностарды бұрынғыдан да 
жақындастыра түсуі тиіс. Бұл біздің туған 
Қазақстанымызда 20 жылда құрған негізгі 
мерекеміз болды. Бірінші мамыр – бірліктің 
ерекше мерекесі», – деген еді.

1995 жылдың наурыз айында дүниежүзіне 
үлгі болып, ұлтаралық татулық пен 
тұрақтылықтың феномені атанған Қазақстан 
халқы Ассамблеясы құрылды. Бұл ешбір елде 
болмаған ерекше және саяси маңызы зор 
құрылым. Бүгінде әрбір ұлтқа салт-дәстүрлерін 
жаңғыртуға, мәдениеті мен әдебиетін дамытуға, 
тілінің жетілуіне қамқорлық көрсетілуде. 
Осының бәрі ҚР Тұңғыш Президенті – Елбасы 
Н.Назарбаев пен ҚР Президенті Қ.Тоқаевтың 
қоғамдағы азаматтық ынтымақтастық пен ішкі 
саяси тұрақтылықты сақтауға дұрыс стратегия 
таңдап, ұлтаралық  қатынастарды реттеудің 
тиімді тетіктерін жасай білуінің арқасында 
жүзеге асуда.

1 мамыр мерекесі елдің бірлігін одан сайын 
нақтылап, сол арқылы қазақ жеріндегі ұлт пен 
ұлыс бірлігінің берекелі болуын тілейміз!  

Алмабек ЕРБОЛАТҰЛЫ


